
Minggu Pertama (0S JUN 2026), Minggu Ketiga (19 JUN 2026)

Khatib berpesan sekali lagi kepada sidang Jumaat agar meningkatkan

ketakwaan kepada Allah g%,. dengan melakukan ketaatan dan meninggalkan

kemungkaran supaya mendapat reda Allah &%, di dunia dan akhirat.

Sidang Jumaat yang dikasihi

Dalam konteks kesyumulan Islam, pembangunan ummah melalui zakat
dan wakaf merupakan unsur yang penting. Kerajaan Kebawah Duli Paduka
Baginda Sultan Pahang amat aktif dalam mengagihkan dan terlibat dalam
pembangunan sosial umat Islam, berkat sumbangan pembayar zakat dan wakaf
melalui potongan gaji, pindahan wang atau pembayaran tunai di kaunter, yang

membolehkan nasib umat Islam terus dibela.

Pada kesempatan ini, khatib menyeru masyarakat Islam di negeri Pahang
samada individu, jabatan kerajaan atau swasta menjauhi ejen kutipan zakat luar
Pahang yang menjanjikan pulangan 50% kepada ejen tersebut. Mereka
menghalalkan percerobohan sebegini, tanpa mengambil kira mudarat golongan
asnaf di negeri Pahang yang kita sayangi. Jawatankuasa Perundingan Hukum
Syarak Negeri Pahang telah memfatwakan haram pencerobohan sebegini dan
telah diwartakan fatwa ini, sekaligus menjadi kesalahan jenayah Syar’ie bagi
mana-mana umat [slam yang membayar, atau membuat pembayaran bagi pihak
orang lain atau menjadi ejen kepada pihak luar dan boleh didakwa di

Mahkamah Syariah.

Untuk menggalakkan lagi penglibatan masyarakat dengan golongan asnaf

yang memerlukan, bermula bulan Muharam 1448 Hijrah, Majlis Ugama Islam




dan Adat Resam Melayu Pahang melancarkan bulan Zakat dan Wakaf Pahang.

Marilah sama-sama kita terlibat secara aktif dalam program yang telah disusun.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

